ಕನ್ನಡಮ್ಮ - ಪದ್ಯ ಪಾಠ 

ತರಗತಿ : 6ನೆ ತರಗತಿ 

ವಿಷಯ : ಕನ್ನಡ 

ಆ ) ಕೆಳಗಿನ ಪ್ರಶ್ನೆಗಳಿಗೆ ಎರಡು ಮೂರು ವಾಕ್ಯಗಳಲ್ಲಿ ಉತ್ತರಿಸಿ. 

1. ನಮ್ಮ ತಾಯಿ ನಮ್ಮಮ್ಮ ಯಾವ ರೀತಿ ಸಾಕಿ ಸಲಹುತ್ತಾಳೆ? 

ಉ : ನಮ್ಮ ತಾಯಿ ನಮ್ಮಮ್ಮ ನಮ್ಮನ್ನು ಹೊತ್ತು ಹೆತ್ತು, ತುತ್ತನು ತಿನಿಸಿ, ಎತ್ತಿ ಮುದ್ದಾಡಿ ಸಲಹುತ್ತಾಳೆ. 

2. ಕನ್ನಡಮ್ಮ ತನ್ನ ಕಂದಮ್ಮಗಳನ್ನು ಹೇಗೆ ಸಲಹಿದ್ದಾಳೆ? 

ಉ : ನುಡಿಗೆ ನಾದ ತುಂಬಿ, ಎದೆಗೆ ಹಾಡನೂಡಿ, ಒಡಲಿಗನ್ನ ಉಣಿಸಿ ಕನ್ನಡಮ್ಮ ತನ್ನ ಕಂದಮ್ಮಗಳನ್ನು ಸಲಹಿದ್ದಾಳೆ. 

3. ಕನ್ನಡಮ್ಮ ನಮ್ಮನ್ನು ಯಾವ ರೀತಿ ಕಾಯುತ್ತಿದ್ದಾಳೆ? 

ಉ : ಮಣ್ಣಿನಲ್ಲಿ ಚಿನ್ನವಿರಿಸಿ ಕಣ್ಣಿನಲ್ಲಿ ಬೆಳಕು ಬರಿಸಿ ಕನ್ನಡಮ್ಮ ನಮ್ಮನ್ನು ಕಾಯುತ್ತಿದ್ದಾಳೆ. 

4. ಕನ್ನಡಮ್ಮನ ಲಾಲಿ ಹಾಡು ಯಾವ ರೀತಿಯಲ್ಲಿದೆ? 

ಉ : ಹರಿಯುವ ಕಡಲ ಹಾಗೆ, ಸುರಿಯುವ ಮಳೆಯ ಹಾಗೆ ಕನ್ನಡಮ್ಮನ ಲಾಲಿ ಹಾಡು ಇದೆ. 

5. ಕವಯಿತ್ರಿ ಕನ್ನಡಮ್ಮನನ್ನು ಏನೆಂದು ಪ್ರಾರ್ಥಿಸುತ್ತಾರೆ? 

ಉ : ಅಮ್ಮ ನಿನಗೆ ನೂರು ನಮನ ಕಣ್ಣ ಬಿಟ್ಟು ನೋಡು ನಮ್ಮ ನಿನ್ನ ಕೈಯನೆತ್ತಿ ಹರಸು ನಮ್ಮ ಎಂದು ಕವಯಿತ್ರಿ ಪ್ರಾರ್ಥಿಸುತ್ತಾರೆ. 

6) ಕವಯಿತ್ರಿ ಕನ್ನಡ ನಾಡನ್ನು ಹೆತ್ತ ತಾಯಿಗೆ ಏಕೆ ಹೋಲಿಸುತ್ತಾರೆ? 

ಉ : ಏಕೆಂದರೆ ಅದು ನಮ್ಮ ಬದುಕಿಗೆ ಆಸರೆಯಾಗಿದೆ. ಮಳೆ, ಬೆಳೆ, ಉದ್ಯೋಗವನ್ನು ನೀಡಿ ನಮ್ಮನ್ನು ರಕ್ಷಿಸುತ್ತದೆ. ನಮ್ಮ ಕನಸುಗಳನ್ನು ನನಸು ಮಾಡುತ್ತದೆ. 

7) ನಮ್ಮ ಅಮ್ಮನ ಬಗ್ಗೆ ನಮಗೆ ಪ್ರೀತಿ ಏಕೆ? 

ಉ : ಏಕೆಂದರೆ ಅಮ್ಮ ನಮ್ಮನ್ನು ಸಾಕಿ ಸಲಹುತ್ತಾಳೆ, ನಮ್ಮ ಬೇಕು, ಬೇಡಗಳನ್ನು ಅರಿಯುತ್ತಾಳೆ, ನಮ್ಮ ಕಷ್ಟ ಸುಖದಲ್ಲಿ ಭಾಗಿಯಾಗುತ್ತಾಳೆ, ನಮ್ಮ ಜೊತೆ ನಗುತ್ತಾಳೆ, ಅಳುತ್ತಾಳೆ, ಪ್ರೀತಿ ತೋರಿಸುತ್ತಾಳೆ, ಹಾಗಾಗಿ ಅಮ್ಮನ ಬಗ್ಗೆ ನಮಗೆ ಪ್ರೀತಿ. 
